
КЕРЕШ

     Тел белеменең ономастика дип атала торган бер тармагы бар. Бу фәннең тикшеренү өлкәсе бик бай һәм кызыклы. Ул кеше исемнәрен, фамилияләрне һәм кушаматларны, күк җисемнәренең, географик урыннарның, мифологик затларның һәм башкаларның исем-атамаларын өйрәнә. Ономастика шундый күпсанлы һәм төрле-төрле исемнәрне җыйнау, туплау, тәртипкә салу, аларның килеп чыгышын, тарихи җирлеген аңлату кебек мөһим бурычларны гамәлгә ашыра.

     Ономастика фәненең тармаклары катлаулы. Мәсәлән, антропонимика тармагы кеше исемнәрен, фамилия, псевдоним һәм кушаматларны өйрәнә, топонимика географик атамаларны тикшерә. Ул үзе тагын берничә тармакны үз эченә ала: ойконимнар (торак пункт атамалары), гидронимнар (су чыганаклары), микротопонимнар (зур булмаган җирле географик атамалар), макротопонимнар (зур территориядәге географик атамалар), оронимика (ландшафт-рельф атамалары) эргонимнар һәм башкалар.

     Эргоним дип төрле функциональ профильгә ия булган оешмаларның ялгызлык исемнәрен атыйлар.  Алар арасында эшмәкәр оешмалар (фәнни, уку, производство учреждениеләре), коммерция предприятиеләре, мәдәният объектлары, спорт үзәкләре  бар. 
     Без үз эшебезне үзебез яши торган  Җәлил бистәсендәге эргонимнарны тикшерү максатыннан башкардык.
     Бурычлар:

1. Сәүдә нокталары һәм төрле хезмәт күрсәтү оешмаларының ялгызлык исемнәрен өйрәнү.
2. Аларны тематик төркемнәргә бүлү.

3. Һәр төркемнең үзенчәлеген ачу.

4. Исем сайлауның төп критерийларын өйрәнү.

     Эзләнү методлары: күзәтү, чаныштыру, лексик һәм семантик анализ ясау, төркемләү, сораштыру һәм характеристика бирү.
ТӨП ӨЛЕШ

          Эргонимнар, ягъни төрле оешма, учреждение атамалары ономастика тармагында үзенчәлекле урын алып торалар. Алар кулланылышка, башка ономастик терминнарга караганда, соңрак кереп китәләр һәм аларны өйрәнү дә соңрак башлана. 
           Элегрәк безнең әти-әниләребез "Азык-төлек", "Киемнәр", "Сөт", "Төзелеш материаллары" дигән такталар эленгән кибетләргә, Саклык банкына, элемтә бүлекчәләренә керсәләр, хәзер инде бистәдә нинди генә исем язылган  элмә такталарны очратмыйсың. Чөнки төзелешләр арту, яңа объектлар барлыкка килү, кулланылыш өлкәсенең киңәюе, аның ысулы үзгәрү, төрле кибетләр, чәчтарашлар, матурлык салоннары, төрле оешмалар, комплекслар ачылу бик күп яңа эргонимнарның барлыкка килүенә китерә. Безнең заманга күптөрлелек хас. Бер үк сферада хезмәт күрсәтә торган оешмалар арасында көчле конкуренция  булуы да билгеле. Һәркемнең шаккаттырасы һәм аерылып торасы килә. Шуңа да объектларга исем сайлаучылар алдында катлаулы бурыч тора. Бу исем объектның эшчәнлеген турыдан-туры чагылдыру белән бергә, әлеге оешма яки кибетне бер төрдәге башка объектлардан  аерып куярга тиеш. Димәк, эргонимның төп функциясе: мәгълүмати һәм реклама характерында булуында. Ул сатып алучыларның, хезмәт күрсетеләсе клиентларның игътибарын җәлеп итүгә хезмәт итәргә тиеш.
         Эргоним - грек сүзе, эш, хезмәт, зшчәнлек дигән төшенчәне белдерә. Ике компоненттан тора. Объектның атамасы һәм объектның  исеме. Мәсәлән: "Тәмле" кибете, "Батыр" спорт-сәламәтләндерү оешмасы.  Әгәр рус теле белән чагыштырсак, анда киресенчә, башта объектның исеме, аннан объектның  атамасы килә: магазин "Визит", парикмахерская "Олеся". 
          Без аларны төрлечә өйрәнеп төркемләдек. Иң башта төрле функциональ 
профильгә ия булган оешмаларны барладык һәм аларның ялгызлык исемнәрен өйрәндек.  Безнең тикшеренүләрдән күренгәнчә, бүген Җәлил бистәсендә   86 эшмәкәр оешма бар. Алар арасында 3 урта гомумбелем бирү мәктәбе, 6 балалар бакчасы, Җәлил нефть һәм газ чыгару идарәсенең укыту-производство комбинаты бар. Иң күп санлысы -  коммерция предприятиеләре. Бүген Җәлил халкына 3 агентлык, 3 банк, 58 кибет, 2  кафе  хезмәт күрсәтә. Мәдәният объектлары күп түгел: 1 кинотеатр, 1 мәдәният сарае,  2 китапханә, 1 парк,  театр, күңел ачу үзәге бөтенләй юк. Спорт үзәкләре:  1комплекс, 1 стадион. 1 боз сарае, 1 чаңгы базасы бар. 
     Аларның исемнәрен сүзьясалыш ягыннан тикшердек һәм аларда  күбрәк  тамыр, ясалма сүзләрне кулланганнарын күрдек. Исем итеп сүзтезмә алынган очраклар да бар ( 1 нче таблица)
     Еш кына бу ялгызлык исемнәр яисә билгеле бер күзаллаулар нигезендә барлыкка килгән уртаклык сүзләр (2 нче таблица).  
     Безнең тикшеренүләр күрсәткәнчә, үзләренең семантикасы белән эргонимнар төрле. Аларны шартлы рәвештә берничә төркемгә бүлеп була ( 3 нче таблица):
1.Антропоним, ягъни кеше исем-фамилияләре белән бәйле эргонимнар.

2.Топонимнар нигезендә ясалган эргонимнар.

3. Милли үзенчәлекне чагылдыручы эргонимнар.

4.Учреждение атамасының ниндидер ягы белән кызыксындыруы күрсәтелгән эргонимнар.

5. Күк җисемнәре белән бәйле эргонимнар.

6. Ниндидер максат белән үзенә җәлеп итүе күрсәтелгән эргонимнар.

7.Зоонимнарга нигезләнеп ясалган эргонимнар.

8. Кешенең характеристикасы, сәламәтлеге белән бәйле эргонимнар.

9. Әкият атамалары, персонажлары белән бәйле эргонимнар. 

 Бу төркемнәргә хас үзенчәлекләрне өйрәндек һәм мондый нәтиҗәләр ясадык: 
· аларда безнең регионга  хас  үзенчәлекләр чагыла;

· республикабызда ике дәүләт теле булуын күрсәтә;
· бистәне икътисади һәм мәдәни яктан характерларга мөмкинлек бирә;

· эргонимнар объектның эстетик ягын, уңай сыйфатларын күрсәтә;
· ниндидер билгеле бер товар тәкъдим ителүенә, яки аның үзенчәлеген күрсәтүгә нигезләнү бар

    Инде әйтеп узганча,  объектка исем  сайлау – җиңел эш түгел һәм аңа бик җаваплы карарга кирәк. Атама безгә компос ролен үтәгән кебек. Коммерция предприятиеләре өчен бу аеруча мөһим. Алар товарны тиз табарга һәм алырга мөмкинлек бирә. Аларда шулай ук милли һәм территориаль үзенчәлекләрне дә исәпкә алырга кирәк.
     Барлык эргонимнарның чагыштырмасы мондый: функциональ профильне чагылдыра ( 28 % ), кеше исемнәренә нигезләнгәннәре ( 13 %), оттопонимик   (  4 %), абстракт исемдәгеләр   (55% ).

      Кеше исемнәренә нигезләнеп ясалган эргонимнар кулланылышын шул оешма хуҗасының исеменә яисә башка төрле туганлык мөнәсәбәтләренең чагылыш табуына бәйләп аңлатып була. Мәсәлән: "Алсу", Ләйсән" кибетләре, "Снежана" чәчтарашы. Башка зур шәһәрләрдән аерылмалы буларак, бистәдә фамилиягә һәм ата исеменә нигезләнеп ясалган эргонимнар юк диярлек. Бу татар халкында фамилия яисә -ович, -евич кебек кушымчалары өстәлгән ата исеме белән эндәшү азрак куллану белән аңлатыла.
     Без халык арасында сораштыру үткәрдек (4 нче таблица). Сораштыруда барлыгы 100 кеше катнашты, 10 объект турында сүз барды. Һәр объектта 10 кеше белән сөйләшү алып барылды.  Без аларга түбәндәге сораулар белән мөрәҗәгать иттек:
1. Сезгә бу объектның исеме  ошыймы?

2.  Ни өчен? 

    Нәтиҗәләрне түбәндәге күрсәткечләр буенча ясадык: 
1. Эргоним  ошый-ошамавы;

2. Моның сәбәпләрен дә төркемләдек. 
     Җаваплар буенча, сораштырылучылар сорауга җавап биргәндә эргонимның  мәгънәви ягыннан, әйтелеш ягыннан, атаманың объектка туры килү- килмәвеннән чыгып фикер йөрткәннәр дигән нәтиҗәгә килдек.
Уңай җаваплар буенча:

· образлы күзаллау тудыралар;

· образлы күзаллау тудыралар, конкрет мәгълүмат бирәләр;       

· яңа товарларга ишарә ясыйлар;
· патриотик хисләр уяталар;

· кайда урнашуы, кемнеке икәне анык күренеп тора;
· әйтергә җиңел.

Тискәре җаваплар буенча:

· объектны ачучы кешенең исеме белән бәйләү;

· объект белән берничек бәйләнмәгән, бертөрле мәгълүмат бирмиләр;
· ямьсез, мәгънәсез яки кызык түгел.

        Сораштыруда катнашкан тагын бер катлам объектка аерым тукталасы килә. Бу илкүләмендә киң таралган "Эссен", "Пятерочка Плюс", "Тәмле", "DIXIS", "Евросеть"  кебек сәүдә үзәкләре. Алар сораштыручыларда уңай тәэсир уята. Сәбәбе: бу сәүдә йортлары бистәне икътисади яктан уңай сурәтли, аның зур шәһәрләр белән тиңдәш булуына ишарәли.
        Чит ил хәрефләре белән язылган эргонимнарга яшь буын  уңай карый, ә өлкәннәр тискәре. Күп вакытта: "Үзебезнең сүзләр беткән микәнни? " дип җавап бирәләр.

         Кыскартулар да өлкән кешеләргә ошамый. Аеруча "СССР" салоны ("Салон сотовой связи Рашита") хакында тискәре фикерләр күп булды.   Яшьрәкләр моны "кызык" дисә, өлкән буын тарихны пычрату итеп кабул итә. Шулай ук эчемлекләр сатыла торган "Сөембикә" кибете турында да шундый фикерләр яңгырады.
    Җавапларны туплап, без гомуми нәтиҗәләр ясадык. Бистәдә очрый торган эргонимнарга бәя түбәндәгечә бирелә: функциональ профильгә туры килә (30%), әйтергә җиңел (30%), матур яңгырый (10%), милли (  10%  ), оригиналь ( 10%), бистәне бизәп тора ( 10%).    

     Тик менә атамалар арасында  татар эргонимнары юк дәрәҗәсендә. Барлыгы  
13 кенә(27%)
ЙОМГАКЛАУ
   Без Җәлил бистәсендәге хезмәт күрсәтү, сәүдә итү кебек  функциональ профильгә ия булган оешмаларның ялгызлык исемнәрен өйрәнеп, ономастика фәненең бер тармагы буенча белемнәребезне тулыландырдык. Эргонимнарны  тематик төркемнәргә бүлү, һәр төркемнең үзенчәлеген ачу, исем сайлауның төп критерийларын өйрәнү, сораштырулар аша без түбәндәге нәтиҗәләргә килдек.  Бистәдә төзелешләр арту, кулланылыш өлкәсенең киңәюе, бик күп төрле сәүдә нокталары, хезмәт күрсәтүче оешмаларның барлыкка килүе эргонимнарның да артуына, күптөрлеләнүенә китерде. Бер үк сферада хезмәт күрсәтә торган оешмалар арасында көчле конкуренция бара. Шуңа да аларның бер-берсеннән аерылып торасы, яхшырак, үзгәрәк буласы килә. Монда инде атама зур рольуйный.  Шуңа да объектларга исем сайлаучылар алдында катлаулы бурыч тора. Бу исем объектның эшчәнлеген турыдан-туры чагылдыру белән бергә, әлеге оешма яки кибетне бер төрдәге башка объектлардан  аерып куярга тиеш. Димәк, эргонимның төп функциясе: мәгълүмати һәм реклама характерында булуында. Ул сатып алучыларның, хезмәт күрсетеләсе клиентларның игътибарын җәлеп итүгә хезмәт итәргә тиеш. Шуңа анда:

· объектның эстетик ягы, уңай сыйфатлары күрсәтелергә;

· ниндидер билгеле бер товар тәкъдим ителүенә, яки аның үзенчәлеген күрсәтүгә нигезләнү булырга тиеш.

   Иң мөһиме, ул безнең үзебезнең җирлекне, андагы үзенчәлекләрне чагылдырырга тиеш. Башка торак пунктлардагыны кабатламыйча, бистәнең үз йөзен булдыруда, аны бизәп торуда  аларның өлеше зур булыр иде.  Атамалар мәгънәле, матур яңгырашлы булулары мөһим.

 Икенчедән, эргонимнар милли үзенчәлекләрне сакласыннар иде. Сораштырудан күренгәнчә, мөселман кешесенең мөселман исемнәре белән аталган оешма-кибетләргә   мөнәсәбәте уңай икәнен белдек. Бу "Бәрәкәт" "Мөселман товарлары" кибетләре, "Чулпан " иминият компаниясе һ.б.  
   Кеше исемнәре эргоним буларак  кулланылган объектларда исемнәрнең матур яңгырашлы, тирән мәгънәле булуы шарт. Шулай булганда алар клиентларны үзләренә җәлеп итеп тора һәм хәтердә дә тиз кала.. Тикшеренүләрдән күренгәнчә, чәчтараш, кафе, косметология салоннары, зур булмаган кибет, сәүдә нокталарына атама итеп, нигездә, хатын-кыз исемнәрен, ә оешма атамаларына ир-ат исемнәрен кую очраклары күп. Бу галимнәрнең тикшерүләре белән  дә бәйле. Ир-ат исеменең мәгънәсе ныклык, батырлык, көч, ышаныч мәгънәсенә ия. Хатын-кыз исемнәре – матурлык, сафлык символы.  ("Алсу" "Ләйсән", "Сөембикә" кибетләре, "Чулпан" иминият  оешмасы)
      Балалар белән бәйле оешмалар, объектларның атамалары аларның күңел дөньясын чагылдырырга тиеш. Тик алар арасында татар халык әкиятләрендә, җырларында чагылыш тапкан, классик әдәбитятыбыздагы уңай образларның бик аз булуы күңелдә начар тәэсир калдыра. Рус әкиятләрендәге персонажлар гына тәрҗемә ителгән атамалар кулланыла: "Теремкәй", "Кызыл калфак", "Аленушка", "Алсу чәчәк".
     Бик күп элмә такталарда атамалар бары рус телендә язылган, татарча исеме бөтенләй күрсәтелмәгән. Бу тел турындагы Законны бозу күренеше. 

     "СССР" кебек салоннарның, "Нью-Йорк" кебек пицетерийларның тәрбияви яктан тәэсире бик начар ясый.

    Атамаларга битараф булучылар да күп. Эргонимнар - бистәнең йөзе. Йортларның матурлыгы, ишегалларының чисталыгы, яшеллеге, юлларның  төзеклеге генә түгел, бистәнең үз йөзен, күркәмлеген тудыручы, башкалардан аерып торучы бер үзенчәлек, бистәгә бәя бирүче фактор ул. Эргонимнар мәгънәлерәк булган саен, бу бистә халкы турында фикер дә югарырак була дип уйлыйбыз без. Шуңа да атамага битараф булырга да, аны сайлауга җиңел карарга да ярамый.

КУШЫМТА
1 нче таблица
Атаманы  ясалышы  ягыннан тикшерү
	Тамыр
	Ясалма
	Кыскартылма
	Кушма
	Парлы

	Магнит

 Эссен

Матурым

Ләйсән

Хәзинә

 Күрше

Яз

Сарман

Кама

Батыр

Сезон

Титул

Визит

 Бәрәкәт
Мастер

Алсу

Смак
	Шатлык
Тәмле


	  СССР

	Айгөл
 Европласт
Сөембикә
	Нью-Йорк Топ-топ


                                                                                   2нче таблица
Морфологик яктан тикшерү нәтиҗәләре
	Ялгызлык исемнәре белән
	Уртаклык исемнәре

белән
	Сүзтезмәләр

белән

	14
	25
	7


                                                                                                    3 нче таблица

Эргонимнарны лексик-семантик яктан төркемләү:
	 Лексик-семантик төркемнәр
	Сәүдә нокталары
	Хезмәт күрсәтүче оешмалар

	Кеше исемнәре белән бәйле  
	 Алсу

 Айгөл                 Золушка

Сөембикә            Ләйсән
	"Снежана" чәчтарашы,
"Чулпан" иминият компаниясе, "Ләйсән" балалар бакчасы

	Топонимнар нигезендә ясалган
	Сарман       
Кама
	

	Милли үзенчәлекне чагылдыручы
	Мөселман товарлары 
Сөембикә

Бәрәкәт
	

	Учреждение атамасының ниндидер ягы белән кызыксындыра  


	Тәмле        Күрше
Хәзинә      Хороший

Дворик
	

	Күк җисемнәре белән бәйле эргонимнар
	
	"Чулпан" иминият компаниясе

	Ниндидер максат белән үзенә җәлеп итүе күрсәтелгән
	    СмаК

Мөселман товарлары
      Топ-топ  Мастер        
	

	Кешенең характеристи-касы, сәламәтлеге белән бәйле эргонимнар
	
	"Батыр" спорт-сәламәт-ләндерү үзәге

	Әкият атамалары, персонажлары белән бәйле эргонимнар
	 
	"Кызыл калфак", "Терем-кәй" балалар бакчалары


Төркемнәргә хас үзенчәлекләр:
· аларда безнең регионга  хас  үзенчәлекләр чагыла;

· республикабызда ике дәүләт теле булуын күрсәтә;

· шул ук вакытта  оттопонимик лексема  да бар;

· бистәне икътисади һәм мәдәни яктан характерларга мөмкинлек бирә;

· эргонимнар объектның эстетик ягын, уңай сыйфатларын күрсәтә;

· ниндидер билгеле бер товар тәкъдим ителүенә, яки аның үзенчәлеген күрсәтүгә нигезләнү бар

4 нче таблица

Сораштыру нәтиҗәләре:
	Сораштыру алып барылган объект
	Атама ошый
	Атама ошамый
	Битараф

	"Тәмле" кибете
	80%
	10%
	10%

	"DIXIS"
	20%
	40%
	20%

	"Яз"
	20%
	40%
	40%

	ССК "Батыр"
	70%
	30%
	-

	"Нью-Йорк"
	10%
	60%
	30%

	"Айгөл"
	20%
	60%
	20%


Эргонимның ошау-ошамау сәбәпләре
	Ошый
	Ошамый

	образлы күзаллау тудыралар
	объектны ачучы кешенең исеме белән бәйләү

	  конкрет мәгълүмат бирәләр
	объект белән берничек бәйләнмәгән, бертөрле мәг ълүмат бирмиләр

	яңа товарларга ишарә ясыйлар
	Ямьсез, мәгънәсез яки кызык түгел

	патриотик хисләр уяталар, бистәне бизәп торалар
	

	әйтергә җиңел, матур яңгырый
	


Гомуми нәтиҗәләр мондый:

әйтергә җиңел (32 %), функциональ профильгә туры килә (28%) матур яңгырый (15%), милли (  8%  ), оригиналь ( 15%), бистәне бизәп тора ( 10%).  
